
	KABBOJAK ÑAN HIGH JIKUUL 
Jerbal ko an rijikuul ro ilo middle im high jikuul raorōk ilo tōl ial ko ñan mour ko aer ilo aer rūttolok. Jokããlōt ko im kōmman ko aer rainin, ilo iien aer pãd middle jikuul, naaj jelōt jerbal ko aer ilo high jikuul im jerammon ko ãlikin high jikuul. 
Ñan kabbojak ñan high jikuul, rijikuul ro rej aikuj kawōr tokjen iien ko aer ilo middle jikuul. Kōnono kōn kōkar pepe ko. Ewi wãween aer maroñ kōmman bwe iien ko aer ilo high jikuul en wōr tokjeir? Ñe emaroñ, lukkun lale bwe ajri eo nejum en bōk tokjen bellok kein itulal:
· Bellok ko ñan kanne ñan ak teej ñan deloñe kooj in kilaaj ko reutiejlok ak an honor (ãinwōt kilaaj in math eo eutiejlok)
· Bellok ko ñan jinoe kooj in kilaaj ko lãbōl in high jikuul ilo iien eo ej pãd middle jikuul (ãinwōt kilaaj eo an kajin ko an lal)
· Makūtkūt ko rejenolok an jikuul, ikkure ko, im club ko
· Bellok ko ñan etali kajojo jerbal ko ilo middle jikuul im high jikuul 

	
	
	MAKŪTKŪT KO REJENOLOK JEN KILAAJ REJ AORŌK ÑAN TŌPRAK KO AN RIJIKUUL
Rijikuul ro rej bōk konaer ilo makūtkūt ko rejenolok jen kilaaj ediklok aer maroñ ko ak jako jen jikuul. Elaplok aer maroñ bōk GPA (grade point average, joñan iolapin aolepen kūreet ko) eo 3.0 ak utiejlok im emman jikoor ko ilo teej ko an math im riitiñ. Makūtkūt ko rejenolok jen kilaaj ewōr tokjen ko jet, barãinwōt:
· Makūtkūt ko rej katakin kōn katak ko jemaroñ kōjerbali pelaakin lal in. Rijikuul ro rej katak aorōkin kamelmel, wãween aer kōjerbal er make ilo juon jerbal, im buñ bōro kōn tōprak ko. Rijikuul ro rej bōk konaer ilo elōñ kain makūtkūt rej katak wãween kōjparok im karōk iien ko aer, juon kapeel eo aorōk ñan wōnmaanlok. 
	· Makūtkūt ko rej kalōk leke ko. Rijikuul ro ewōr abañ ilo kilaaj ruum maroñ jinoe pere maroñ ko im kapeel ko aer make. Wōnmaanlok ko ilo juon makūtkūt inabōj emaroñ ejaake eñjake in leke eo enaaj tōl ñan an laplok leke ko ilo jerbal ko ilo kilaaj ruum. Enaaj jipañ ajiri ro ewōr abañ ilo katak ko bwe ren kile er make ibwijlin ro dettaer wōt. 
· Makūtkūt ko rej kalōk jemjerã ko. Ikkure ko, tieta, al, im makūtkūt ko jet rej kōttōpar lok tōprak ko enaaj kōlaplok jerammon ko ñan jemjerã ko remman ñan rūtto ro, kakapilōklōk, im ippãn doon ko remman ippãn ro dettan wōt. 
· Makūtkūt ko rej kōjparok rijikuul ro ilo juon jikin eo ejokane im elap etale makūtkūt ko ie. Ilo an kaitoklok raan in jikuul ko, makūtkūt ko emaroñ jipañ dãpij ajri ro jen jorrããn ko im jipañ kadiklok an pãrōn ro rej jerbal inebata kōn ajri ro nejier.

KWAR KE JELÃ?
Ejakoko jen jikuul emaroñ kalikkar bwe juon rijikuul ejako an itoklimo ilo jikuul, ewōr abañ ilo katak ko ilo jikuul, ej iion ro rej lãj ñan e, ak jelmae bar juon mellejoñ eo elap joñan. Maanlok ñan kilaaj 9th, niknik pãd ilo jikuul ej kaanan an emmanlok joñan maroñ kadiwōjlok elaplok jen jikoor in teej ko ilo kilaaj‑8th.

	TA EO KWŌJ KŌNAAN BWE KWŌN ÃINWŌT ÑE KORŪTTOLOK?
	
		Ial eo
	Kōttōpar eo an Jerbal eo
	Waanjoñak in Jerbal ko

	Ãjmour im Wūno


	Jerbal ñan jipañ armej
	Rikarreo Ñi
Rijerbal in Kōkajoor Ãnbwin
Taktō in Jūjōri

	Jikin ko Ipelaakir im Jikin ko Remarmar
	Jerbal ippãn im loloorjake menin kōmanman ko ilo lal in
	Mãnija ñan Eek/Menin Mour Awia
Rikapeel in Lojet
Rietale Kobban Dãn ko

	Kapeel/Jiñña
	Kōjerbal lōmnak ko im melele ko ñan kwalok lōmnak ko make im bōk melele ippãn armej.
	Rijiñña im Rijeje
Rikōkmanmanlok Pija im Bideo
Rikōkmanman Ilowaan Moko

	Injinia im Teknalōji
	Jerbal ippãn men ko, kakkobaba in melele, im lōmnak ko ñan kōmman, kōmakūt, koktak, kōjerbal, ak kalōk men ko.
	Mekkãnōk in Baluun
Rijerbal in Kamputōr
Rijerbal in Kōmman Paip

	
Bejnej im Mãnija
	Jerbal ippãn armej im melele ñan tōl im loloorjake an emakūt mweiuk ko im jerbal ko ñan jikin wia ko.
	Rilale Jããn
Loãr
Ri Wia Kake Bwidej ak Em

	Jerbal Iumwin Kien
	Jerbal ñan jipañ armej im madmōde jorrããn ak abañ ko
	Jerbal ilo Laibrãre
Bwilijmããn
Jojal Wōōkōr




	Ejamin wōr iien eo emōkaj ñan an jodikdik eo nejum lale to men ko eitoklimoin ie im ial ko emaroñ bōki ñan kajojo jerbal ko. 
Rijikuul ro rej aikuj kajjitōk ippãer make: Wōn eo ikōnaan bwe in ãinwōt? Ta eo emman aō kōmmane? Ta eo elap aō kōnaan kōmmane? Meñe emaroñ ikkure kukure ko ak ikkure kōn kein kōjañjañ ko, men ko ajri ro rej itoklimo ie rainin ej jitōñlok ta jerbal ko remaroñ pãd ie iliju.
	
	

	LAAJRAK KO AN RIJIKUUL EO ÑAN KŌMMANI
[bookmark: _Hlk171419098]Kōnono ippãn kaunjelōr eo ej tōl eok kōn kabbojak ko ñan kallōj, Advanced Placement (AP), im kooj in kilaaj ko jet repãd lãbōl ko reutiej kwōn lōmnak in bōki aolepen high jikuul (kilaaj 9th lok ñan 12th).
Kanne ñan deloñe pre‑algebra, ñe emaroñ.
Niknik pãd ilo jikuul, kate eok ilo katak ko, kadeloñ aolep katak ko, im kōmaat joñam bwe en emman kūreet ko am.
Kajjitōk ippãn ro mōttam kumi ta ko rej kobalok ippãer. 
Lale boot in kōmelele ko ak webjait eo an jikuul eo. 
Kōnono ippãn kaunjelōr eo an jikuul eo am ak rikaki ro am kōn makūtkūt ko. 
Pukōt juon makūtkūt eo enaaj jipañ eok lale ta men ko eitoklimoim ie. 
Lale ta ko eitoklimoim ie. Ebool webjait ko ñan kajeoñ jipañ karōk kadkad im kōnaan ko ñan jerbal ko kajojo. Kajeoñe CareerBridge.wa.gov ñan jinoe lale men ko.
	
	
	RUBWE INNOÑ BAJJŌK KO
INNOÑ BAJJŌK: Ajri ro rejjab kiō lukun aikuj pãrōn ro aer ilo middle jikuul.
ILO MOOL: Jet pãrōn rej lōmnak bwe rejjab kiō lukun aikuj bōk konaer kōnke ajri ro nejier reminene lok kōn jikuul eo ilo aer middle jikuul. Akō kein kamool ko rej kalikkar bwe ebwōd menin. Meñe ilo middle jikuul, pãrōn ro ekabre aorōk bwe ren bōk konaer.
Etale ko jen Family Research Project eo an Harvard University ej kwalok bwe ajri ro ñe pãrōn ro aer rej bōk konaer ekkã an emmanlok aer katak ilo jikuul ilo elōñ kain jekjek ko, ekoba GPA, jikoor in teej ko, im an laplok aer maroñ deloñe kallōj. 
Pãrōn ro rej bōk konaer remaroñ barãinwōt kadiklok walok ko itok jen ijjibed ko rejjab emman jen jodikdik ro, eo ekkã an jelōt ajri ro bwe en jako aer kate er ilo jikuul.


	
	
	
	
	
	

	LAAJRAK EO AN BAAMLE EO ÑAN KŌMMANI 
· [bookmark: _Hlk171419116]Rōjañ ajri eo nejum bwe en kate ilo jikuul Men bwe ajri ro nejum ren jelã bwe kwōj kōtmãn an emman kūreet ko aer im niknik ñan jikuul. Kajjitōk kōn katak ko ej kōmmani kabijuknen, teej ko, im katak ko jet.
· Kōnono ippãn rikaki ro im rijerbal ro. Kōkkeitaak ippãn jikuul eo ilo iien kwelok ko, iien ko rej kōbellok jikuul eo, makūtkūt ko, im iien ko rellap. Lōmnak in bōk konaam ilo jikuul eo ak bōk eddo ilo tūreep ko an jikuul eo. 
· Jipañ ajri eo nejum bwe en dãpij iminene ko kajojo raan, ãinwōt kadedelok katak ko ilo kabijuknen im kiki inemmon in boñ.
· Lale men ko ajri eo nejum eitoklimoin kaki im rōjañe bwe en bōk konaan. Kōnono ippãn jodikdik eo nejum kōn makūtkū ko rekalimomo – ejjab aikuj kōn ikkure ko ak kōn club ko an jikuul eo. Lōmnak kōn jerbal ko emaroñ kōnaan im kajeoñ kappok makūtkūt ko eirlok ñan jerbal kein. Lōmnak kōn makūtkūt ko nabōjin jikuul im barãinwōt ilo jukjukin pãd eo am.

